

Максат: 
Тәрбия бурычы: Юлларда хәвефсез йөрү күнекмәләрен тәрбияләү, 
Үстерү бурычы: светофор билгеләрен үзләштерү; 
Белем бирү: урамда йөргәндә игътибарлы булырга, юл йөрү кагыйдәләренә, проблемалы ситуацияләрдә югалып калмаска өйрәтү; балаларның иҗади сәләтләрен үстерү, матур сөйләм күнекмәләрен тәрбияләү.
Көтелгән нәтиҗәләр: Киләчәктә юл йөрү кагыйдәләрен истән чыгармаска. Юлларда үзебезне әдәпле, тәртипле тотарга.
    
Эшчәнлек барышы:
Тәрбияче: Исәнмесез, балалар! Бүген безгә бик күп кунаклар килде. Әйдәгез әле, алар белән исәнләшик.

 Тәрбияче: Мин бүген эшкә килгәндә, юлда бер эт баласын очраттым. Ул олы юл аркылы йөгереп чыга иде. Шунда кинәт машина килеп чыгып, каты тавыш белән сигналга басты. Эт баласы куркып калды. Мин аны кызганып, үзебезнең балалар бакчасына алып килдем. Ул да безнең эшчәнлегебездә катнашсын әле.

Тәрбияче:  Балалар, без сезнең белән бүген шәһәргә кунака барабыз. Анда урамнар бик зур, машиналар да күп йөри. Балалар, карагыз әле (алда ике төрле юл ята – киң һәм тар юл), монда ике юл киткән, без кайсы юлдан барырбыз? Киң юлдан безнең нәрсәләр йөри әле?
Балалар: машиналар.

Тәрбияче: Дөрес.Ә хәзер тактага карагыз әле!

Слайд 2. Машиналар (йөк машиналары)

Тәрбияче:  – Нинди машиналар күрәсез?

        - Ә ниндиләре йөк машиналары  дип атала? (Йөк ташый торганнары).
Тәрбияче: бик дөрес))


- Хәзер инде калган машиналар турында сөйләшеп алыйк. Балалар, юлда  тагын нинди машиналар бар? 

Слайд 3. машиналар (Җиңел машиналар)

- Җиңел машиналар кемнәрне ташый? (Кешеләрне ташыйлар).

- Машиналар кайдан йөриләр? (Юлдан)
Тәрбияче:   балалар, ә юлда уйнарга ярыймы соң?

Балалар: юк
 - Хәзер бераз ял итеп алыйк:

Әй, нәниләр, нәниләр,            
Ардык без, - дип әйтмиләр     әкрен генә торалар

Аякларын күтәреп,                 

Матур итеп атлыйлар.             йөриләр

Хәзер барабыз артка,               артка таба.

Егылмыйча син атла.

Бер, ике, бер, ике,                     алга таба

Егылмыйча син атла.
Тәрбияче:  балалар, карагыз әле! Минем кулым, аякларым, башым бар.Ә машиналар нинди өлешләрдән торалар икән соң? Карап китик әле...

Слайд 4. Машина нинди өлешләрдән тора?

Тәрбияче:   Дөрес. Ә тар юлдан кемнәр йөри? (Кешеләр.)

Слайд 5. Тротурдан узучы кешеләр.

Тәрбияче:  Әйдәгез әле, мин сезгә бер табышмак әйтәм.
Авызы юк,борыны юк

Тик бар аның өч күзе

Урамдагы хәрәкәтне

Көйләп торадыр үзе.

Я, нәрсә ул, балалар?

 

Слайд 6 . Светофор.

Тәрбияче:   Дөрес, балалар. Светофор ул юл чатында, юл хәрәкәтен көйләп тора:

 

Кызыл төс: “Туктап тор!”- ди

Сары төс: “Сабыр ит!”- ди

Яшел төс: “Чыгып кит”- ди.

 

Тәрбияче:  Менә сезгә беренче кагыйдә. Игътибар белән тыңлагыз.
 

Юллар чатында светофор

Һәр кешене күзәтә.

Юлны аркылы чыгарга,

Юл  йөрергә өйрәтә.
 

Тәрбияче:  Әйдәгез әле, балалар, без сезнең белән бер уен уйнап алыйк.

Ул уен “Светофорның төсләре” дип атала.

Тәрбияче светофорның төсләрен (кызыл, сары, яшел төстәге шарлар я флажоклар) бер-бер артлы “кабыза”. Яшел төскә балалар бер урында йөргән булып таптанып торалар; сары төскә кулларын чәбәклиләр; кызыл төскә тын гына торалар.

Тәрбияче:   Булдырдыгыз, балалар. Әйдәгез, юлыбызны дәвам итик. Игътибар белән карагыз әле: безнең каршыбызда нинди юл?

 

Слайд 7. Зебра.




(Балалар җавабы).

Тәрбияче:  Юл аркылы чыгар өчен урамнардагы юлларда ак сызыклы юллар, зебралар ясалган. Менә монысы сезгә икенче кагыйдә.

 

Юлны чыкканда

Сулга таба карыйбыз,

Уңга таба карыйбыз.

Ак-кара тасмалар буйлап

Алга таба атлыйбыз.

Тәрбияче:   Ә менә безнең эт баласы юлда уйнарга ярата, мин буген аны тапкан вакытта да  ул юлда уйнап ята иде,дөрес эшлиме балалар? 

Балалар : юк

Тәрбияче:  Менә сезгә өченче кагыйдә: урам аркылы чыкканда бары тик җәяүлеләр йөри торган урыннардан гына чыгарга кирәк. Машиналар күп йөри торган урыннардан чабып йөрмәскә, уйнамаска кирәк.

 




Слайд. Юлда уйнаучы бала.

 

Машиналар чаба юлда

Син уйнама, ялгышма!

Юлда йөрү кагыйдәсен

Беркайчан да онытма!

 

Тәрбияче:   Әйдәгез, балалар, бакчага кире кайтыйк. Эт баласына бүләккә светофор ясап бирик.

 Киләчәктә юл йөрү кагыйдәләрен истән чыгармыйк. Юлларда үзебезне әдәпле, тәртипле тотыйк.

МУНИЦИПАЛЬНОЕ БЮДЖЕТНОЕ ДОШКОЛЬНОЕ ОБРАЗОВАТЕЛЬНОЕ УЧРЕЖДЕНИЕ «МЕЩЕРЯКОВСКИЙ ДЕТСКИЙ САД БУИНСКОГО МУНИЦИПАЛЬНОГО РАЙОНА РЕСПУБЛИКИ ТАТАРСТАН»
Икенче кечкенә группа өчен юлда йөрү кагыйдәләре буенча дәрес

[image: image17.jpg]



Әзерләде тәрбияче : Мухаметзянова Лилия Асраровна

2013 ел
[image: image18.jpg]


[image: image19.jpg]


[image: image20.jpg]


[image: image21.png]


[image: image22.png]


[image: image23.png]


[image: image24.png]


[image: image25.jpg]


[image: image26.jpg]


[image: image27.jpg]


[image: image28.jpg]


[image: image29.jpg]


